
GOUVÈNÈ CUOMO ANONSE ASISTANS POU EDE REBATI KOMINOTE YO APRE DOMAJ TANPÈT ANE 

PASE A  

 

Eta pral responsab pou depans pati lokal asistans piblik FEMA nan 17 konte nan New York 

 

Gouvènè Andrew M. Cuomo jodia te anonse asistans eta pou efò rekiperasyon tanpèt a kominote yo 

nan 17 konte nan New York ki te afekte pa inondasyon ki te pase nan pati nò a nan dat 26 jen - 10 jiyè 

2013 ak tanpèt nèj Nemo nan fevriye 2013. Eta a pral soulaje gouvènman lokal yo sou tout pòsyon ki 

obligatwa nan depans pwogram asistans piblik FEMA pou diminye enpak finansye a sou kontribyab yo. 

 

“Gouvènman lokal yo nan tout rejyon sa yo te gen anpil depans rekiperasyon enpòtan apre pasaj move 

tan, men jodia Eta ap fè yon pa annavan pou ede yo rebati pi byen pase anvan,” Gouvènè Cuomo te 

deklare. “Lè nou aleje chak finansye ke lanati te voye sou nou ane pase, nap ouvè wout pou gouvènman 

lokal yo konsantre sou amelyore rezistans tanpèt avèk pwochen tanpèt la nan lespri nou. Sa pral vle di 

kominote ki pi pwoteje nan lavni, e mwen fyè dèske Eta ap ede nou reyalize sa.” 

 

Kominote yo nan New York te sibi domaj enpòtan nan tanpèt ki te pase nan mwa fevriye ak jen 2013. An 

repons, gouvènman federal la te angaje pou finanse 75% nan depans pou pwojè rekiperasyon ak 

rezistans, pandanke gouvènman lokal yo te responsab sèlman pou peye rès 25% nan depans yo. Pou 

soulaje chaj gouvènman lokal yo pou kouvri depans sa yo, Eta jodia ap pran responsabilite 25% nan 

depans yo. 

 

Direktè Egzekitif Biwo Rekiperasyon Tanpèt Gouvènè a Jamie Rubin te deklare, “Kòm nap kontinye fè 

pwogrè nan rekiperasyon eta apre Sandy, Irene ak Lee, nou te wè benefis akoutèm ak alontèm nan ede 

kominote nou yo rebati ak vini pi rezistan. Lè nou redwi chaj finansye sou gouvènman lokal nou yo, nou 

ka avanse ak amelyore pwosesis rekiperasyon pou tout moun yo ki te afekte pa inondasyon nan pati nò 

a ak tanpèt nèj Nemo.” 

 

Komisyonè Sèvis Ijans ak Divizyon Homeland sekirite Jerome Hauer te deklare, “Pwogram asistans piblik 

federal la esansyèl pou mnisipalite yo retounen sou pye yo apre yon dezas fin deklare. Lè nou bay pati 

nan depans la ki pa pou gouvènman federal, kominote sa yo pral plis anmezi pou kontinye bay sèvis chak 

jou kòm yap repare enfrastrikti yo ki andomaje.” 

 

Pwogram asistans piblik FEMA kouvri repons imedyat apre tanpèt la bezwen tankou retire debri ak mezi 

pwoteksyon ijans, ak bay fon pou repare ak rebati enfrastrikti piblik ki te andomaje enkli wout, pon 

lekòl, park, lopital, estasyon lapolis, ponpye, etablisman dlo ak tretman dlo sal ak lòt etablisman piblik 

yo.  

 

Konte ki annaprè yo kalifye pou asistans Eta: 

 

Tanpèt Nèj Nemo (8 - 9 fevriye, 2013):  

• Konte Suffolk 

 

Inondasyon nan Nò peyi a 26 jen- 10 jiyè 2013:  

• Konte Allegany 

• Konte Broome 

• Konte Chautauqua 

• Konte Chenango 

• Konte Clinton 

• Konte Cortland 

• Konte Essex 

• Konte Delaware 

• Konte Franklin 

• Konte Herkimer 

• Konte Madison 

• Konte Montgomery 

• Konte Niagara 

• Konte Oneida 

• Konte Otsego 

• Konte Warren 

 

Biwo Rekiperasyon Tanpèt Gouvènè a te jere finansman eta e Dvizyon Homeland Sekirite Eta ak Sèvis 

Ijans jere finansman FEMA. 

 

Enfòmasyon osijè Biwo Rekiperasyon Tanpèt Gouvènè a 

 

Biwo Rekiperasyon Tanpèt Gouvènè a te etabli nan mwa jen 2013 pou kowòdone efò rekiperasyon nan 

tout eta pou gwo tanpèt Sandy, Siklòn Irene, ak Tanpèt Tropikal Lee. Byenke rekiperasyon lojman NY 

Rising, ti biznis yo, pwogram rekonstriksyon ak enfrastrikti, biwo a envesti plis pase $4 milya dola ki te 

disponib atravè Sibvansyon Blòk Devlopman Kominotè Devlopman ak Lojman Iben – pwogram 

rekiperasyon dezas pou pi byen prepare New York pou pwochen evènman move tan. 

